
Մեր հետազոտական աշխատանքի թեման է «Ավանդական և ժամանակակից 

մեթոդների համադրությունը տարրական դպրոցում ձևաբանական գիտելիքներն 

ուսումնասիրելիս»:  

Աշխատանքի արդիականությունը: Հայոց լեզվի և գրականության առարկայա- 

կան չափորոշչի համաձայն` հայերենի ուսուցումը հանրակրթական դպրոցում 

ենթադրում է «ուսուցման միատեսակ վերջնական արդյունքներ` արդի հասարակու- 

թյան մեջ ազատ ու նպատակահարմար հաղորդակցվելու, սեփական մտքերը գրավոր 

և բանավոր շարադրելու, հանրային կյանքի ամենատարբեր բնագավառներում 

խոսքային գործունեություն իրականացնելու միասնական կարողությունների ու 

հմտությունների, գրական գիտելիքների ու ճաշակի մշակման տեսանկյունից1»: Ասել 

է, թե ուսուցման գործընթացում կարևորելով և զարգացնելով սովորողների 

լեզվագործածական ունակությունները` նրանց համար ստեղծել լիարժեք 

հաղորդակցության հնարավորություններ: 

  Հատկապես տարրական դասարաններում մայրենի լեզվի քերականության 

ուսումնասիրումն ունի յուրահատուկ բնույթ և ուղղվածություն: Այն առաջին հերթին 

միտված է սովորողների լեզվամտածողության, մտավոր և ստեղծագործական, հա- 

ղորդակցական և համագործակցային կարողությունների զարգացմանը,  խոսքային 

գործունեության ընթացքում մայրենի լեզվի հարուստ հնարավորությունները 

լիարժեք, գրագետ կիրառելու կարողությունների ձեռքբերմանը: 

Արդի մանկավարժությունը, որդեգրելով հումանիստական սկզբունքներ, 

ձգտելով ուսուցման կենտրոնում դնել յուրաքանչյուր սովորողի` խթանելու համար 

վերջինիս հոգեկան և մտավոր զարգացումը, ուսուցման ողջ գործընթացում հաշվի է 

առնում նրա անհատական առանձնահատկությունները, ներքին մղումները, 

կարիքներն ու ցանկությունները: 

   Ճիշտ է`ուսուցման նոր մեթոդները թույլ են տալիս ուսումնառուի համար 

անընդհատ նորացվող  դաստիարակչական և ուսումնական այնպիսի պայմաններ 

ստեղծել, որտեղ կիրականանա նրա անձի ամբողջական ներգրավումը 

գործունեության և փոխադարձ շփման գործընթացում, սակայն այս համատեքստում 

չպետք է անտեսել և թերագնահատել ուսուցման ավանդական մեթոդների տեղն ու 

                                                           
1
 Հայոց լեզու, գրականություն: Հանրակրթական հիմնական դպրոցի առարկայական չափորոշիչ (1-9-

րդ դասարաններ), «Անտարես» հրատ., Երևան, 2011, էջ 2: 

դերը  ուսուցման իրականացման ընթացքում, քանզի սրանք հարյուրամյակներ 

շարունակ ապահովել են գիտելիքների կայուն համակարգի ձեռբերումը: Այլ հարց է, 

որ ժամանակակից անհատին, ով ապրում է բարձր տեխնոլոգիաների 

դարաշրջանում, այժմ հետաքրքիր չէ լինել լոկ լսողի դերում: Ուստի նպատակային 

կլինի որոնել ճանապարհներ, որոնք կտանեն ուսուցման ավանդական և ժամանա- 

կակից մեթոդների միավորման, դրանց զուգահեռաբար ու նպատակային կիրառման: 

Այս նկատառումներով է պայմանավորված մեր աշխատանքի արդիականությունը: 

          Աշխատանքի նպատակն է ուսումնասիրել և ներկայացնել ուսուցման 

ավանդական և ժամանակակից մեթոդների համադրումները, բացահայտել դրանց 

դերը ձևաբանական գիտելիքներն ուսուցանելիս: 

           Խնդիրները: Նշված նպատակն իրականացնել համար առաջադրել ենք հետևյալ 

խնդիրները․  

 Ներկայացնել ուսուցման ավանդական և ժամանակակից մեթոդների 

առանձնահատկությունները, 

 Ներկայացնել ձևաբանական գիտելիքների ուսուցման պատկերը` 

ավանդական և ժամանակակից մեթոդների համադրմամբ, 

 Կատարել հետազոտական աշխատանքի տվյալների վերլուծություն: 

             Աշխատանքի կատարման ընթացքում կիրառել ենք համադրական, 

վերլուծական և նկարագրական  մեթոդներ:  

Աշխատանքն ամփոփվում է  եզրակացությունով, որը բխում է  նրա 

բովանդակությունից: 

Վերջում նաև ներկայացրել ենք  ենք օգտագործված գրականության ցանկը: 

Աշխատանքը բաղկացած է համակարգչային շարվածքի 25  էջից։   

ԳԼՈՒԽ 1. 

 ՈՒՍՈՒՑՄԱՆ ԱՎԱՆԴԱԿԱՆ ԵՎ ԺԱՄԱՆԱԿԱԿԻՑ 

ՄԵԹՈԴՆԵՐԻ ԱՌԱՆՁՆԱՀԱՏԿՈՒԹՅՈՒՆՆԵՐԸ 

«Ուսուցման մեթոդը» բարդ և բազմակողմանի հասկացություն է: Առաջին հերթին 

դա պայմանավորված է հենց ուսուցման գործընթացի բարդությամբ: Վերջինս իր մեջ 

ներառում է երեք կարևոր խնդիր` ի՞նչ սովորեցնել (կրթության բովանդակություն), 

ինչու՞ սովորեցնել (կրթության նպատակներ) և ինչպե՞ս սովորեցնել (ուսուցման 

մեթոդիկա):  Կրթության բովանդակությունը մատուցելու և կրթության նպատակները 

իրականացնելու համար անհրաժեշտ են որոշակի մեթոդներ, հնարներ, ձևեր: 

Հանդիսանալով ուսուցման գործընթացի միջուկը` մեթոդն իրար է կապում 

ուսուցման` նախապես պլանավորած նպատակը և վերջնական արդյունքը: 

Այսպիսով, ուսուցման գործընթացում մեթոդը ունի կապող օղակի բարդ և 

առանձնահատուկ դեր:  

Այսօր ուսուցման մեթոդները պայմանականորեն երկու խումբ են կազմում` 

ավանդական և նոր կամ ժամանակակից մեթոդները: 

«Ավանդական ուսուցում» տերմինը նշանակում է ուսուցման կազմակերպում, 

որը   17-րդ դարի սկզբներին ձևակերպել է Յ. Ա. Կոմենսկին իր <<Մեծ դիդակտիա>> 

գրքում: Ավանդական ուսուցման տեխնոլոգիան հիմնված է բացատրական-

ցուցադրական մեթոդի վրա: Ուսուցման այս մեթոդի կիրառման ժամանակ դասը 

բաժանվում է երկու հատվածի՝ հին նյութի հարցում և նոր նյութի հաղորդում: Այս 

գործընթացը կրկնվում է ամեն օր և սովորողը մի դասին հասցնում է առնվազն 2-3 

անգամ լսել միևնույն նյութը, չհաշված, որ ինքն այդ նյութը լսել է նաև նախորդ դասին, 

երբ դասավանդողը հաղորդում էր նոր նյութը: Հենց այս ամենն էլ ձանձրույթ է պատ- 

ճառում ժամանակակից սովորողին, որը ակտիվություն է ուզում: Այս պարագայում 

անտեսվում են սովորողի մի շարք որակական հատկանիշներ, որոնք նրան կարող են 

մղել ինքնազարգացման: Ուսուցման գործընթացում կարելի է ավանդական ուսուց- 

մանը զուգահեռ  կիրառել տարբեր նորարական տեխնոլոգիաներ՝ կրթական բարձր 

մակարդակ ապահովելու և ժամանակակից պահանջները կատարելու նպատակով:  

Ավանդական ուսուցմն համակարգի թերություններն են` 

1. Ուսուցիչը պետք է իր աշխատանքը համապատասխանեցնի միջին 

ունակություն ունեցող աշակերտի հետ, որի հետևանքով գերազանց սովորող 

աշակերտը, նյութը շուտ յուրացնելով, սպասում է և ձանձրանում, իսկ ցածր 

ունակություն ունեցող աշակերտը չի հասցնում և հետ է մնում: 

2. Ուսուցիչը չի կարող տեղնուտեղը որոշել աշակերտի գիտելիքի յուրացման 

չափը, հաճախ իմանում է կրկնության կամ գրավորների ժամանակ: 

3. Պատմել հարցվում է միայն մի քանի աշակերտի, չկա հետադարձ կապ: 

        Ինպես ցանկացած տեխնոլոգիա, ավանդական ուսուցումը ևս ունի դրական 

կողմեր. 

 կազմակերպչական պարզություն, 

 զանգվածային կրթության նվազագույն ռեսուրսների օգտագործում, 

 վերարտադրողականության զարգացում: 

Ուսուցման ժամանակակից մեթոդների առանձնահատկությունները:Դպրոցում 

հայոց լեզվի ուսումնական նյութի կայուն յուրացումը մեծապես պայմանավորված է 

ուսուցման նոր մեթոդների ներդրման արդյունավետությամբ: Վերջիններիս 

կիրառման շնորհիվ աշակերտները կրավորական ընկալողից վերաճում են 

հայտնագործողի և գիտելիքների ստացման գործընթացի ակտիվ մասնակցի:  

Բազմաբնույթ մտածողության տեսությունը: Բազմաբնույթ մտածողության 

տեսությունը ձևավորվել է 20-րդ դարի 80-ական թվականներին և հիմնադիրն է 

Հովարդ Գարդները2:Նա առաջարկում է, որ ոչ թե աշակերտը հարմարվի առաջարկ- 

վող ուսուցման կաղապարին, այլ ուսուցման գործընթացը հարմարեցվի յուրաքանչ- 

յուր աշակերտի ուսումնական հնարավորություններին և յուրահատկություններին: 

Նա գտնում է, որ մարդուն հատուկ են մտածողության ընկալման և իմաստավորման 

բազմապիսի ձևեր, ուստի ուսուցումը պետք է ուղղված լինի մարդուն հատուկ 

մտածողությունների բավարարմանը:Այսպիսի ուսուցումը  աշակերտին 

հնարավորություն է ընձեռում նախ յուրացնել ուսումնական նյութը իր համար 

առավել հարմար եղանակով, ապա զարգացնում է նրա մյուս մտածողությունները: 

Ըստ Գարդների` մտածողության հիմնական ձևերը յոթն են, որոնք նա պատկերել է 

պիցցայի տեսքով: 

                                                           
2
 Խաչատրյան Ս., Ուսուցման ժամանակակից մեթոդների կիրառումը տարրական դասարաններում 

(օգնություն ուսուցչին), Գյումրի, 2006, էջ 6: 

Հետագայում իր տեսության մեջ նա ավելացնում է նախ բնագիտական 

մտածողութունը, ապա նաև` իրական/առարկայական և հոգևոր մտածողությունները: 

            Քննադատական մտածողության տեսությունը:Սա ուսուցման համակարգում 

նոր մոտեցում է, որը վերջին տարիներին լայն տարածում է գտել: Այս  մոտեցումը 

միաժամանակ հին պատմական արմատներ ունի: Հայտնի են Սոկրատեսի 

առաջարկած հարցադրումների մեթոդը, Պլուտարքոսի և Քվինթիլիանոսի 

զարգացրած մոտեցումը, ըստ որի` «Աշակերտը ոչ թե սափոր է, որը պետք է «լցնել» 

գիտելիքներով, այլ «ջահ» է, որը պետք է վառել»: 

Քննադատական մտածողությունը մտածելու մի եղանակ է, որը պահանջում է 

կարդալ, ընկալել տրված նյութը, որից հետո մտածել դրա մասին, վերլուծել, 

համեմատել, գնահատել, գտնել այդ նյութի կապը կյանքի հետ, կյանքում դրա 

կիրառման հնարավորությունները3: 

Ակտիվ ուսումնառության շնորհիվ հնարավոր է դառնում ուսուցման համար 

նպաստավոր պայմաններ ստեղծել դասարանում: Սրա շնորհիվ աշակերտները. 

 Պետք է կարողանան կատարել ուսումնական որոնողական աշխատանքներ` 

ելնելով իրենց բնական հետաքրքրություններից և ավելի արագ ու դյուրին 

ընկալել ուսումնական նյութը: 

 Պետք է կարողանան գիտական ձեռքբերումները հայտնագործել նորովի 

(պրոբլեմային ուսուցում): 

 Պետք է կարողանան գտնել իրենց ստացած գիտելիքների և իրենց անձնական 

կենսափորձի միջև եղած փոխադարձ կապը, որպեսզի գիտելիքը գործնական 

կիրառություն գտնի: 

 Պետք է դառնան հետազոտող փնտրող և լուծումներ առաջադրող, որով 

ուսուցման սուբյեկտ-օբյեկտ մոդելը վերափոխվում է սուբյեկտ-սուբյեկտ 

մոդելի: Դասարանում գլխավոր դերակատարը պետք է լինի աշակերտը 

(աշակերտակենտրոն ուսուցում): 

   Ըստ ամերիկյան հեղինակների` ուսուցման և ուսումնառության  համակարգը 

գործնականում ըմբռնելու համար ճիշտ է այն դիտարկել և փորձարկել ուսուցման ողջ 

գործընթացում: Այդ համակարգը ուսուցման և ուսումնառության երեք փուլերից 

                                                           
3
 Խաչատրյան Ս., Հայոց լեզվի դասավանդման մեթոդիկա, «Իմաստասեր Անանիա Շիրակացի» 

համալսարանի հրատ., Գյումրի,  2008, էջ  11: 

բաղկացած մի մոդել է: Այն նկարագրում է մի գործընթաց, ուր աշակերտները պետք է 

ներգրավվեն մինչև նյութը սովորելը (խթանում), նյութը սովորելու ընթացքում 

(իմաստավորում) և նյութը սովորելուց հետո (կշռադատում)-ԽԻԿ համակարգ: 

          ԽԻԿ-ը ժամանակակից ուսուցման մեթոդների համակարգ է, որը ուսուցման 

գործընթացը բաժանում է հետևյալ փուլերի` 

Խթանում 

Իմաստի ընկալում 

Կշռադատում: 

          Բնութագրելով յուրաքանչյուր փուլում ուսուցչի անելիքը` ԽԻԿ-ը նաև առաջ է 

քաշում մի շարք մեթոդներ` տվյալ փուլին անհրաժեշտ արդյունքին հասնելու համար: 

          Խթանման փուլի հիմնական նպատակներից են` 

 նոր նյութի վերաբերյալ բացահայտել սովորողների գիտելիքները, 

  քննարկվելիք նյութի մեջ ներգրավելով ակտիվացնել աշակերտներին, 

  աշակերտների մոտ ձևավորել գիտելիքներ և հմտություններ ձեռք բերելու 

ձգտում: 

Մեթոդներ, որոնք հարմար են կիրառելու դասի խթանման փուլում` 

մտագրոհ, խմբավորում, պրիզմա, մտածի՛ր-զուգորդի՛ր-քննարկի՛ր, ձնագնդի, հինգ 

րոպեանոց ազատ շարադրանք: 

Իմաստի ընկալման փուլի նպատակներից են` 

 սովորողների մոտ հետաքրքրության աճի պահպանումը,  

 տեղեկատվության ընկալման ինքնավերահսկման ապահովումը,  

 նոր և հին տեղեկատվության շաղկապումը և իմացության նոր կառույցի 

ստեղծումը: 

Մեթոդներ, որոնք հարմար են կիրառելու դասի իմաստի ընկալման փուլում` 

T-աձև աղյուսակ, գաղափարների քարտեզ, Վենի դիագրամ, փոխգործուն նշանների 

համակարգ, խորանարդում, խճանկար, երեք բանալի և մեկ կողպեք, շրջագայություն 

պատկերասրահում: 

Կշռադատման փուլի նպատակներից են` 

 սովորողը նոր ստացած տեղեկատվությունը կարողանա արտահայտել իր 

բառերով և ձևակերպումներով,  

 նոր գիտելիքների միաձուլում ունեցածին և դրանց աստիճանական ինտեգրում: 

Մեթոդներ, որոնք հարմար են կիրառելու դասի կշռադատման փուլում` 

քառաբաժան, խորանարդում: 

Համագործակցային ուսուցում:Մտածողության զարգացման համար նպաստավոր 

միջավայր ստեղծելու միջոցներից մեկը ուսուցման գործընթացում համագործակ -

ցային ուսուցման մեթոդների կիրառումն է4: Սա դասավանդման համակարգված, 

կանոնակարգված ռազմավարություն է, որի դեպքում աշակերտների փոքր խմբերը 

համատեղ աշխատանք են ծավալում ընդհանուր որևէ  նպատակի իրագործման կամ 

խնդրի լուծման համար: Համագործակցային ուսումնառությունը  համատեղ 

ուսումնառության մի տեսակ է: Այն ներառում է խմբային ուսումնառության 

բազմապիսի տարբերակներ, ինչպիսիք են համագործակցային ուսուցումը 

հասակակիցների խմբերում, ուսուցիչ-աշակերտ հետազոտական ծրագրերի 

իրականացումը, սովորողների համայնքների կազմակերպումը և այլն: 

Համագործակցային ուսուցման մեթոդով վարվող դասերը բնորոշվում են հետևյալ 

առանձնահատկություններով. 

 Ուսումնական նպատակների իրականացման համար աշակերտներն 

աշխատում են թիմերով:  

 Թիմերում ընդգրկված են ուժեղ, միջին և թույլ աշակերտներ: 

 Խրախուսվում է ամբողջ թիմը և ոչ թե որևէ անհատ: 

Համագործակցային ուսուցման մեթոդով դասերը վարելու 6 հիմնական քայլերն են. 

 Դասի նպատակների հստակ սահմանում: 

 Սովորելու շահագրգռվածության ապահովում (շարժառիթի, դրդապատճառի 

ստեղծում): 

 Տեղեկատվության մատուցում: 

 Աշակերտների տրոհումը թիմերի (համագործակցային խմբերի ստեղծում): 

 Ուսուցչի աջակցությամբ աշակերտների թիմային աշխատանքի 

կազմակերպում: 

 Թիմային աշխատանքի վերջնական արդյունքի ներկայացում: 

                                                           
4
 Վարդումյան Ս., Ջաղինյան Ն., Հարությունյան Լ., Վարելա Գ., Ժամանակակից մանկավարժական 

մոտեցումներ: Տեսություններ, մեթոդներ, գնահատում, «Նոյյան տապան» հրատ., Երևան, 2005, էջ 174: 

Ուսուցումը համագործակցային կլինի այն դեպքում, երբ աշակերտները միասին, 

զույգերով կամ փոքր խմբերով աշխատում են մի ընդհանուր խնդիր լուծելու, մի 

ընդհանուր թեմա հետազոտելու կամ նոր միտք, նորարարություն իրականացնելու 

համար: Նրանք զգում են, որ ընդհանուր առաջադրանքը կատարելու համար իրենք 

միմյանց կարիքն ունեն: Շատ կարևոր է խմբում փոխադարձ համագործակցության  և 

փոխօգնության մթնոլորտ ձևավորելը:Աշակերտները միմյանց օգնելով, իրար հետ 

մտքեր փոխանակելով, սովորելու մեջ միմյանց ոգևորելով, ոչ միայն ձեռք են բերում 

վարքային հմտություններ, այլ նաև անմիջականորեն խթանում են միմյանց 

ուսումնառությունը, նպաստում են ուսման արդյունավետության բարձրացմանը: 

Ներկայացնենք մի քանի մեթոդներ, որոնք կարելի է օգտագործել դասի տարբեր 

փուլերում: 

Խմբավորման մեթոդը5 կիրառելիս շատ կարևոր է, որ թեման ծանոթ լինի, 

որպեսզի խումբը բավարար տեղեկություն ունենա խմբավորումը ամբողջական 

ներկայացնելու համար: 

Մեթոդի կիրառման ժամանակ հանձնարարվում է. 

 Առանցքային բառը գրել թղթի կամ գրատախտակի կենտրոնում: 

 Գրել թեմային առնչվող բառերն ու արտահայտությունները: 

 Գրի առնել միտքը եկած բոլոր գաղափարները` առանց մտածելու դրանց ճիշտ 

կամ սխալ լինելու մասին: 

Օրինակ կարելի է գրել «հայրենիք» առանցքային բառը և և նրա շուրջը գրել 

նրա հետ առնչվող բառեր: 

Հինգ րոպեանոց շարադրանքը օգտագործվում է դասի վերջում, որպեսզի աշա- 

կերտներին օգնի ամփոփել ուսումնասիրվող թեմայի շուրջ իրենց մտքերը և ուսուցչին 

ավելի հստակ պատկերացում տա դասի մոտավոր ներգործության վերաբերյալ: 

Ուսուցման փոխգործուն (ինտերակտիվ մեթոդներ): Տարրական դասարանների 

մայրենի լեզվի  ուսումնական նյութի կայուն յուրացումը մեծապես պայմանավորված 

է ուսուցման նոր մեթոդների ներդրման արդյունավետությամբ: Առաջին հերթին դա 

վերաբերում է ուսուցման ինտերակտիվ մեթոդների գործադրմանը: Վերջին 

տարիներին դրանք  ակտիվորեն ներթափացել  են ուսուցման գործընթաց և մեծապես 

                                                           
5
 Խաչատրյան Ս., Ուսուցման ժամանակակից մեթոդների կիրառումը տարրական դասարաններում, 

Գյումրի, 2006, էջ 24: 

նպաստում են աշակերտների ակտիվության բարձրացմանը,միջանձնային 

հարաբերությունների մշակույթի ձևավորմանը, ուսուց-ման գործընթացի  

հետաքրքիր և աշխույժ դարձնելու պայմանների ստեղծմանը:   

Փոխգործուն մեթոդի արդյունավետությունն ակնառու է հետևյալ մեթոդների 

կիրառման ժամանակ. 

Խմբային աշխատանք. այն աշխատանքի մի ձև է, որն ուսուցումը դարձնում է 

հայտնագործություններ կատարելու գործընթաց: Խմբի բոլոր անդամները 

պատասխանատու են աշխատանքի իրենց բաժինը կատարելու և նյութը յուրացնելու 

համար: Անհատապես հաշվետու լինելն սկսվում է, երբ յուրաքանչյուրի կատարած 

աշխատանքը գնահատվում է, և խումբը տեղյակ է լինում այդ մասին, որպեսզի պարզ 

լինի` ով լրացուցիչ օգնության կարիք ունի իր աշխատանքի ընթացքում: Թիմի 

անդամներն ընդունում են, որ իրենք միմյանց հետ կապված են և թիմը չի կարող 

հաջողության հասնել, եթե յուրաքանչյուրն իր հերթին հաջողություն չունենա: 

Վենի դիագրամը կառուցվում է երկու կամ ավելի շրջանաձև պատկերների միջոցով, 

որոնք հատման մեծ մակերես ունեն կենտրոնում6: Այս դիագրամը կարելի է 

օգտագործել գաղափարները միմյանց հակադրելու կամ դրանց ընդհանրությունները 

ցույց տալու նպատակով:  

                     

Սա ևս անհատապես կամ խմբով (հաճախ ավելի արդյունավետ է զույգերով) 

կատարվող վարժություն է, որը տեղեկատվության մեծ և մանրամասն պաշար չի 

պարունակում, չնայած կարևոր է նշել այն հանգամանքը, որ ընդհանրություններն ու 

առանձնահատկությունները նշելիս աշակերտներից պահանջվում է ընդգրկուն 

ձևակերպումներ գրառել:   

    Այն համակարգող դեր ունի և օգտագործվում է դասի ամփոփիչ փուլերում, նյութի 

ընդհանրացման և ամփոփման նպատակով և կիրառելի է բոլոր առարկաների 

համար: 

                                                           
6
 Խաչատրյան Ս, Ուսուցման ժամանակակից մեթոդների կիրառումը տարրական դասարաններում, 

Գյումրի, 2006, էջ 40: 

գոյական ածական 



12 

 

Խորանարդումը մեթոդական  հնար է,  որն  օգնում  է  հարցը  դիտարկել  տարբեր 

տեսանկյուններից:  Այս  մեթոդը  կիրառելու  համար անհրաժեշտ  է  ունենալ 

ստվարաթղթից  կամ  որևէ  այլ  նյութից  պատրաստված  խորանարդ  (կողի  երկա –

րությունը ՝ 15-20սմ), որի  նիստերից  յուրաքանչյուրի  վրա  գրված  են առաջադրանքի 

կատարման  հետևյալ  կողմնորոշիչները7: 

 

  

 

         Սկզբում  անհրաժեշտ է ներկայացնել ուսումնասիրվելիք առարկան, հասկա- 

ցությունը կամ ձևակերպել առաջադրանքը:Ուսուցիչն այն կարող է գրել գրա-

տախտակին   ( եթե  շատ  պարզ  է  բանավոր  հանձնարարել): Առաջադրանքի բնույ-

թից  կախված՝ աշխատանքը  կարող  է  կատարվել  բանավոր  կամ  գրավոր:  Տրված 

առաջադրանքն ընդհանուր գծերով քննարկելու համար տրամադրվում է 2-4 րոպե 

ժամանակ: Ապա աշակերտներին ցուցում է տրվում, որ առարկայի կամ հասկա-

ցության  մասին  մտածեն՝  ըստ  խորանարդի  նիստերին  արված  նշումների: Ասել  է 

թե, երբ խորանարդը  նետելով տեսնում ենք «Նկարագրի՛ր այն» գրությունը, նշա-

նակում  է  անհրաժեշտ  է  ուշադիր  ուսումնասիրել  և  նկարագրել  հասկացությունը, 

խնդիրը,  եթե  առարկա  է՝  գույնը, ձևը, նշանները  և  այլն: Մեկական  խորանարդներ  

կարող  են  ունենալ  ինչպես  առանձին  խմբերը, այնպես  էլ  յուրաքանչյուր աշակերտ  

ըստ  հնարը  կիրառելու  ընտրված  ձևի   ( ամբողջ  դասարանով,  փոքր  խմբերով,  

անհատական  ):  Քննարկումը  կամ աշխատանքը կրկնվում  է  խորանարդի բոլոր վեց 

նիստերի վերը նշված նշումների համար: 

Նկարագրի՛ր - Զննի՛ր  առարկան կամ հասկացությունը և նկարագրի՛ր այն, ինչ 

տեսնում ես՝ գույները, ձևերը, չափերը և այլ հատկանիշներ: 

Համեմատի՛ր – Ինչի՞ է նման: Ինչի՞ց է տարբեր: 

Զուգորդի՛ր -  Ինչի՞  մասին է այն ստիպում քեզ մտածել:Ի՞նչ մտքեր են ծագում դրա 

հետ կապված: Ինչպիսի՞ նման կամ տարբեր առարկաներ, երևույթներ կարող են 

լինել: Ազատ խորհի՛ր և տե՛ս, թե տվյալ առարկայի կամ հասկացության հետ ի՞նչ 

զուգորդումներ կգտնես: 

                                                           
7
 Խաչատրյան Ս., Ուսուցման ժամանակակից մեթոդների կիրառումը տարրական դասարաններում, 

Գյումրի, 2006, էջ 41: 

Նկարագրի՛ր 

Համեմատի՛ր Վերլուծի՛ր Կիրառի՛ր 

Զուգորդի՛ր Բե՛ր թեր և դեմ փաստարկներ  

Վերլուծի՛ր – Պատմի՛ր, թե ինչպե՞ս և ինչի՞ց է այն պատրաստված,ի՞նչ կառուցվածք 

ունի: Պարտադիր չէ, որ իմանաս, փորձիր ինքդ մտածել, դատողություններ, 

ենթադրություններ անել: 

Կիրառի՛ր – Ինչպես կարելի է օգտագործել այն: 

Բե՛ր թեր և դեմ փաստարկներ– Ցանկացած տեսանկյուն ընտրիր քեզ համար, տարբեր 

փաստարկներով պատճառաբանիր տեսակետդ: 

       Խորանարդումը կարելի է կիրառել դասի թե՛ սկզբնական, թե՛ ամփոփման 

փուլերում: Հարկ է հիշել,որ այս մեթոդը կիրառելի է միայն ծանոթ թեմաների 

դեպքում:Այսինքն թիրախ-հասկացությունը պետք է զգուշորեն ընտրվի: 

Խաթարված հերթականություն: Սա վարժություն է, որով սովորողներին 

ներկայացվում են առանձին թղթերի վրա գրառված, հաջորդաբար տեղի ունեցած և 

պատճառահետևանքային կապի մեջ գտնվող իրադարձություններ: Թղթերը դրվում 

են խառը հերթականությամբ: Սովորողներին առաջարկվում է որոշել տեքստի ճիշտ 

հերթականությունը և մեկ-մեկ մոտենալով՝ թղթերը դնել իրենց համապատասխան 

տեղերում: Համաձայնության գալով իրադարձությունների հերթականության շուրջ՝ 

հանձնարարվում է ընթերցելիս ուշադիր զննել տեքստը և տեսնել, թե արդյո՞ք իրենց 

կատարած դասավորությունը համապատասխանում է տեքստին: 

ԳԼՈՒԽ 2. 

ՁԵՎԱԲԱՆԱԿԱՆ ՏԱՐՐԱԿԱՆ ԳԻՏԵԼԻՔՆԵՐԻ ՈՒՍՈՒՑՄԱՆ 

ԱՌԱՆՁՆԱՀԱՏԿՈՒԹՅՈՒՆՆԵՐԸ ՏԱՐՐԱԿԱՆ ԴԱՍԱՐԱՆՆԵՐՈՒՄ 

Ներկայումս մայրենի լեզվի տարրական դասընթացն իրականացվում է երկու 

փուլով` լեզվական նախագիտելիքների ուսուցում և լեզվական տարրական 

գիտելիքների ուսուցում8:   

Լեզվական նախագիտելիքների ուսուցման փուլում կարևորվում են այն 

հասկացությունների ուսուցումը և ունակությունների ձևավորումը, որոնք 

անհրաժեշտ են երեխաների խոսքի և մտածողության զարգացման, հասկանալով 

կարդալու և գրելու տարրական կարողությունների ձեռքբերման, լեզվամտածողու- 

թյան ձևավորման գործընթացում:  

Այս փուլում շտկվում են նախադպրոցական տարիքին հատուկ և վաղ կրտսեր 

դպրոցական տարիքում դեռևս պահպանված խոսքային արատները, ընդարձակվում 

և զարգանում են սովորողների խոսքային գործունեության հիմքերը, լեզվամտածողու- 

թյունը: Երեխաների մեջ ձևավորվում են հաղորդակցման տարրական կարողություն- 

ներ, մայրենի լեզվի նկատմամբ հետաքրքրություն, սեր, նրա անաղարտության 

նկատմամբ հոգածություն, կատարելագործվում և զարգացնում են լեզվահաղորդակ- 

ցական և մտահաղորդակցական ունակությունները: Աշխատանք է տարվում 

երեխաների բառապաշարի հարստացման  և ակտիվացման, այն օտարաբանությու- 

նից, ժարգոններից և բարբառային բառերից մաքրելու ուղղությամբ: Երեխաները 

սովորում են ճիշտ կառուցել և խոսքում օգտագործել նախ` պարզ, ապա` պարզ 

ընդարձակ նախադասություններ, ձևավորվում են բանավոր և գրավոր խոսք 

կառուցելու տարրական կարողություններ, որոնք հող են  նախապատրաստում 

լեզվական տարրական գիտելիքների յուրացման համար: 

Ուսուցման այս փուլում երեխաները ձեռք են բերում նաև նախնական 

գիտելիքներ պատմության (որպես խոսքի մասի ամենամեծ միավոր), նախադասու- 

թյան, բառի, վանկի, հնչյուն-տառի, ձայնավորի, բաղաձայնի մասին, սովորում են 

ճիշտ օգտագործել վերջակետը` նախադասության վերջում, մեծատառը` նախադա- 

                                                           
8
 Գյուլամիրյան Ջ., Հայոց լեզվի տարրական ուսուցման մեթոդիկա, «Զանգակ-97» հրատ.,  Երևան, 2009, 

էջ 291: 

սության , մարդկանց, քաղաքների անունների սկզբում, գործնականորեն ճանաչում, 

անվանում և գործածում են կետադրության և առոգանության հիմնական նշանները և 

այլն: Տարբերում են առարկա, գործողություն և հատկանիշ ցույց տվող բառերը, 

կարողանում են առարկաները խմբավորել  ըստ ընդհանրացնող անունների: 

Գործնականորեն տիրապետում են պարզ ուղղագրություն ունեցող այն բառերի 

գրությանը, որոնց նրանք հանբդիպում են իրենց ընթերցած նյութերում: 

Լեզվական տարրական գիտելիքների ուսուցման փուլում իրականացվում է այն 

պարզ ու մատչելի լեզվական հասկացությունների յուրացումը, որոնք անհրաժեշտ են 

երեխաներին` բանավոր և գրավոր գրագետ խոսք կառուցելու կարողության 

ձևավորման, լեզվամտածողության զարգացման համար:  Ուսուցման այս փուլում 

լեզվական հասկացությունները չեն ուսումնասիրվում գիտական-լեզվաբանական 

համակարգով. դրանք    ուսումնասիրվում են հիմք ընդունելով ուսուցման`պարզից 

դեպի բարդը, ծանոթից անծանոթը, դյուրինից` դժվարը տանող սկզբունքները, 

սակայն գիտականորեն ճիշտ ու մատչելի մեկնաբանություններով:Լեզվական 

տարրական գիտելիքների ուսուցման այս փուլում երեխաները պետք է` 

 գիտելիքներ ձեռք բերեն բառակազմությունից, ձևաբանությունիցև 

շարահյուսությունից, դրանց հիման վրա ` ուղղագրական որոշակի 

կարողություններ և հմտություններ, 

 ունենան շրջակա աշխարհը և նրա հետ իրենց փոխհարաբերությունները 

ներկայացնող խոսք կառուցելու համար անհրաժեշտ բառապաշար, բանավոր 

ու գրավոր  խոսք կառուցելու կարողություններ, 

 կարողանան բանավոր և գրավոր խոսքում օգտագործել ինչպես  պարզ 

ընդարձակ, այնպես էլ բարդ նախադասություններ, ունենան 

մտահաղորդակցական կարողություններ, որոշակի մակարդակով ձևավորված 

լեզվամտածողություն և քննադատական մտածողություն, 

 պատրաստ լինեն ուսուցման հաջորդ փուլում համակարգված 

քերականության ուսումնասիրմանը: 

Ինչպես լեզվական նախնական գիտելիքների, այնպես էլ տարրական 

գիտելիքների ուսուցման փուլում ուսուցիչը մեծ տեղ պետք է տա լեզվական 

վարժություններին և լեզվական խաղերին` աստիճանաբար նվազեցնելով իր 

անմիջական մասնակցությունը այդ գործընթացներին: 

Որպեսզի լեզվական հասկացությունների ուսումնասիրման գործընթացում ձեռք 

բերած գիտելիքները սովորողները գիտակցորենբ և ճիժտ օգտագործեն, լեզվական 

գիտելիքների կիրառման ուղղությամբ տարվող աշխատանքները պետք է 

իրականացնել շարունակական և նպատակային  վարժությունների միջոցով: Սրանք 

իրենց հետապնդած նպատակներով լինում են9.  

1. Նախապատրաստական վարժություններ, որոնք երեխաներին 

նախապատրաստում են լեզվական նյութի ուսունմասիրմանը, նպաստում են 

նրանց լեզվամտածողության զարգացմանը, ձեռք բերած քերականական 

հասկացությունների ձևավորմանը, նոր գիտելիքների ձեռքբերմանը: Այս 

վարժությունների միջոցով երեխաներն աստիճանաբար ձեռք են բերում 

ինքնուրույն աշխատանքի փորձ: 

2. Մարզողական վարժությունները հիմնականում կատարվում են երեխաների 

կարդացած բնագրերի կամ դրանցից ընտրված հատվածների շուրջ: Դրանք 

իրենց մտքերն արտահայտելու, ընտրելու, ընդգծելու, դասդասելու, 

ամբողջացնելու և այլ հանձնարարականներ պարունակող վարժություններ են, 

որոնք նպաստում են երեխաների ձեռք բերած գիտելիքները կարողությունների 

և հմտությունների վերածելուն: 

3. Վերլուծական վարժությունների  միջոցով աշակերտները ձեռք են բերում 

իրենց ունեցած գիտելիքները վերլուծելու, համակարգելու, վաղօրոք 

յուրացրած, ըմբռնած և նոր ուսումնասիրվող հասկացությունների միջև 

գոյություն ունեցող ակնառու կապերը տեսնելու կամ նորերը ստեղծելու 

ունակություններ, նպաստում են վերլուծական-քննադատական 

մտածողության ձևավորմանը: 

4. Կիրառական վարժությունները հիմնականում ձևավորում են ձեռք բերած 

գիտելիքները գրավոր կամ բանավոր խոսքում նույնությամբ կամ 

ստեղծագործաբար կիրառելու ունակություն: Այն ինքնաստուգման, ձեռք 

բերած գիտելիքների կիրառելիության մեջ համոզվելու հիանալի միջոց է: 

                                                           
9
 Գյուլամիրյան Ջ., Հայոց լեզվի տարրական ուսուցման մեթոդիկա, «Զանգակ-97» հրատ., Երևան, 2009, 

էջ 204: 

5. Ստեղծագործական վարժություններ. վարժությունների այս խումբը 

աշակերտներին  ուղղորդում է սովորած լեզվական իրողությունները, 

հասկացությունները ստեղծագործաբար կիրառել. ամբողջ աշխատանքը 

աշխատանքը սովորողները կատարում են ինքնուրույն` կիրառելով նոր 

յուրացրած լեզվական հասկացությունները: 

Եթե քերականական վարժությունները կատարվում են ըստ ձևավորվող 

գիտելիքների բնույթի, ապա դրանք լինում են հնչյունային, բառակազմական, 

ձևաբանական և շարահյուսական, որոնց կատարման ընթացքում 

աշակերտներից պահանջվում են վերլուծելու, հակադրելու, համադրելու, 

համեմատելու, դասակարգելու, ընդհանրացնելու կարողություններ: 

6. Հնչյունային վարժություններ աշակերտները կատարում են ինչպես 

գրաճանաչության ընթացքում, այնպես էլ գրաճանաչության ավարտից հետո, 

երբ հնչյուններն սկսում են ուսումնասիրել որպես լեզվական հասկացություն: 

Սրանք, որպես կանոն, իրականացվում են ուղղագրական և ուղղախոսական 

բնույթի վերլուխություններով` բացատրելու համար բառերի ուղղագրությունը 

և ուղղախոսությունը: 

7. Բառակազմական վարժությունների  միջոցով ուսուցանվում և ամրակայվում 

են բառի  կազմության մասին երեխաների ունեցած գիտելիքները և աստիճա- 

նաբար վերածվում կարողությունների:Դեռևս գրաճանաչության նախաայբբե- 

նական շրջանում բառակազմական պարզ վարժությունների միջոցով 

երեխաները մատչելի լեզվական գիտելիքներ են ձեռք բերում բառի, նրա 

վանկային կառուցվածքի, որոշակի ընդհանրություն ունեցող բառախմբերի 

մասին, սովորում են այդ բառախմբերի ընդհանրացնող անունները` բառերը 

բաժանել խմբերի և այլն: 

8. Ձևաբանական վարժություններ կատարելիս աշակերտները բնութագրում են 

առաջադրված նախադասության մեջ օգտագործված յուրաքանչյուր բառ` 

ներկայացնելով այդ բառի` իրենց հայտնի բոլոր առանձնահատկությունները 

(որպես խոսքի մաս):  

       Ձևաբանական վարժություններն իրականացվում են ինչպես բանավոր, 

այնպես էլ գրավոր: Դրանց արդյունավետությունը մասնավորապես բարձր է, 

երբ զուգացվում է բառակազմական վերլուծության տարրերով: 

9. Շարահյուսական վարժությունների միջոցով երեխաներն ամրակայում են 

իրենց ձեռք բերած շարահյուսական գիտելիքները: Սրանց կատարումից առաջ 

անհրաժեշտ է կրկնել այն գիտելիքներն ու կարողությունները, որոնք պետք 

կգան առաջադրանքն իրականացնելիս, իսկ վերլուծությունն իրականացնել 

տվյալ դասարանի ծրագրով նախատեսված գիտելիքների և կարողությունների 

մակարդակին համապատասխան: 

Շարահյուսական վարժությունների կատարման ժամանակ անպայման 

պետք է իրականացնել նաև կետադրական վերլուծություններ: 

  Ձևաբանական տարրական գիտելիքների ուուցումը կատարվում է սկսած 

երկրորդ դասարանից, որի համար հիմք են ընդունվում առաջին դասարանում 

«առարկա», «գործողություն» և «հատկանիշ» ցույց տվող բառերի մասին 

քերականական նախագիտելիքները: Սակայն այդ հասկացությունները խորացվում, 

ընդարձակվում, քերականական  անվանումներ ու ձևակերպումներ են ստանում, 

բնութագրվում են քերականական նոր հատկանիշներով` թվի, դեմքի, ժամանակի, 

հոլովման ու խոնարհման կարգերով, որոնք ուսուցման նախորդ փուլում չէին կարող 

օգտագործվել: 

Ի տարբերություն խոսքի մասերի ավանդական հաջորդականության(գոյական, 

ածական, թվական, դերանուն, բայ, մակբայ, կապ, շաղկապ, վերաբերական, 

ձայնարկություն), որը ընկած է քերականության ուսուցման համակարգված ու 

գիտական դասընթացների հիմքում, նպատակային կլինի գոյականից հետո 

դասավանդել բայը` ելնելով լեզվական ու դիդակտիկական մի շարք նկատա- 

ռումներից10: Բայը գոյականից հետո դնելով հնարավոր է դառնում երկրորդ խոսքի 

մասի ուսումնասիրությունն սկսելուն պես նախադասությունը  դարձնել ուսուցման 

հիմնական գործոններից մեկը: Արդեն երկրորդ խոսքի մասից սկսած հնարավոր է 

ամբողջական նախադասություն ստանալ, իսկ ուսումնասիրվելիք յուրաքանչյուր նոր 

խոսքի մաս կգա նախադասության մեջ իր որոշակի տեղը գրավելու:  

                                                           
10

 Գյուլամիրյան Ջ., Հայոց լեզվի տարրական ուսուցման մեթոդիկա, «Զանգակ-97» հրատ, Երևան, 2009, 

էջ 234 

ՀԵՏԱԶՈՏԱԿԱՆ ԱՇԽԱՏԱՆՔ  ՀԱՐՑԱԹԵՐԹԻԿԻ 

ՄԻՋՈՑՈՎ 

Հետազոտության իրականացման համար մենք գործողությունների 

իրականացման պլան ենք մշակել, որի միջոցով ՝ 

1.  հստակեցվել են ստուգման ենթակա վարկածները,  

2. ծանոթացել ենք տեսական գրականությանը, 

3. որոշվել է տվյալների հավաքագրման ձևը՝  հարցաթերթիկների կազմում: 

4. կատարել ենք տվյալների վերլուծություն։ 

      Հետազոտության նպատակն է բացահայտել ավանդական և ժամանակակից 

մեթոդների դերը ձևաբանական գիտելիքներն ուսուցանելիս: 

  Ընտրել ենք անանուն հարցման մեթոդը։  

Հետազոտական աշխատանքի շրջանակում առաջադրել ենք վարկած, 

համաձայն որի՝ համատեքստում ուսուցման ժամանակակից մեթոդները առավել մեծ 

արդյունավետություն, կիրառման առավելություն ունեն ավանդական մեթոդների 

նկատմամբ: 

         Առաջադրված վարկածի ստուգման համար կազմել ենք հարցաթերթիկ և 

իրականացրել հարցում: Հարցումն անանուն էր, բաղկացած 13 հարցից, որին  

մասնակցել են տարրական օղակի 34 ուսուցիչներ: Ստորև ներկայացնում ենք 

հարցման արդյունքները: 

 Առաջին հարցին, որն էր «Խնդրում ենք նշել Ձեր սեռը», բոլոր 

մասնակիցները (34 անձ) պատասխանել են իգական: 

 

              Հարցաթերթիկի հաջորդ հարցն էր «Խնդրում ենք նշել Ձեր կրթական 

աստիճանը, որի արդյունքում պարզվեց, որ հարցվածների 52.9% (18 անձ) ունեն 

դիպլոմավորված մասնագետի կրթական աստիճան, 20.6%-ը (7 անձ)` բակալավրի 

կրթական աստիճան, 20.6%-ը (7 անձ)` մագիստրոսի կրթական աստիճան, և 6.9%-ը 

(2 անձ)` այլ կրթական աստիճան:  

 

         «Խնդրում ենք նշել Ձեր որակավորումը» հարցին ուսուցիչների 73.5%-ը (25 անձ) 

նշել են մանկավարժ, 14.7%-ը (5 անձ)` մանկավարժության մագիստրոս, 8.8%-ը (3 

անձ)` մանկավարժության բակալավր, և 2.9%-ը (1 անձ)` այլ : 

 

          Թեև «Խնդրում ենք նշել Ձեր աշխատավայրը» հարցը պարտադիր 

պատասխանելու հարցերից չէր, այնուամենայնիվ մասնակիցներից շատերը նշել էին: 

Մասնակցել են Ջաջուռի միջնակարգ դպրոցի, Ախուրյանի թիվ 2 հիմնական դպրոցի, 

Գյումրու թիվ 7 հիմնական դպրոցի, Գյումրու Օգունջյան դպրոցի, Գյումրու թիվ 18 

հիմնական դպրոցի տարրական օղակի ուսուցիչները, ինչպես նաև մի քանի այլ 

ուսուցիչներ, ովքեր չեն նշել իրենց աշխատանքի վայրը: 

         Հարցվածների 67.6%-ը (23 անձ)  «Քա՞նի տարվա աշխատանքայի փորձ ունեք» 

հարցին պատասխանել են 16 և ավելի տարվա, 20.6 %-ը (7 անձ)` 1-5 տարվա, 8.8 %-ը 

(3 անձ)` 6-10 տարվա և 2.9 %-ը (1 անձ)` 11-15 տարվա: 

      «Ձևաբանություն» թեմայի հատկապես ո՞ր ենթաթեմաների ուսուցումն եք 

նպատակային համարում իրականացնել ավանդական մեթոդներով» հարցին 

մասնակիցներից 11-ը նշել են «Գոյական անուն»,12-ը` «Բայը», 9-ը`«Ածական անուն»և 

9-ը այլ տարբերակ, մասնավորապես` 4-ը`«Թվական անուն», 4-ը` բոլոր խոսքի 

մասերը, 1-ը` «Ձայնարկություն»: 

  

         «Ձևաբանություն» թեմայի հատկապես ո՞ր ենթաթեմաների ուսուցումն եք 

նպատակային համարում իրականացնել ժամանակակից մեթոդներով» հարցին 

հարցման մասնակիցների 23.5 %-ը (8 անձ) պատասխանել է «Գոյական անուն», 

կրկին 23.5 %-ը (8 անձ)` «Թվական անուն», 11.8%-ը (4 անձ)` «Բայ», իսկ 41.2 %-ը (14 

անձ) նշել են այլ տարբերակ, մասնավորապես 9 հարցվողի կարծիքով ուսուցման 

ժամանակակից մեթոդները կիրառելի են բոլոր խոսքի մասերի ուսուցման ժամանակ 

էլ: Այս կարծիքը չեն կիսում հարցման 5 մասնակիցներ, որոնք նշում են, որ ոչ մի 

ենթաթեմայի ուսուցման ժամանակ էլ ուսուցման ժամանակակից մեթոդները 

կիրառելի չեն: 

                     

       Ընդհանրացնելով ուսուցիչների հիմնավորումները մեթոդների` իրենց ընտրու- 

թյան վերաբերյալ` նշենք, որ գերակշռում են ժամանակակից մեթոդների կիրառման 

կողմնակիցները, որոնց կարծիքով ժամանակակից մեթոդների կիրառմամբ 

ուսուցումը դառնում է դյուրին, հաճելի և հետաքրքիր, սովորողները սիրով 

մանակցում են դասին: Իսկ այն ուսուցիչները, ովքեր նախապատվությունը տալիս են 

դասի` ավանդական մեթոդներով իրականացմանը, նշում են, որ վերջիններս 

ապահովում են կայուն գիտելիք:   

       «Գոյականի տեսակները» թեման ուսուցանելիս առավելապես ո՞ր մեթոդներն եք 

նախընտրում կիրառել»հարցին հարցվողների 41.2 %-ը(14 անձ) նշել են ավանդական, 

23.5%-ը (8 անձ)` ժամանակաից, իսկ 35.3 %-ը (12 անձ)` ավանդական և ժամանա- 

կակից մեթոդները ` համադրված տարբերակով»: 

 

 «Նշել «Բայի թիվը» թեմայի ուսուցման  ժամանակ ավանդական մեթոդների 

կիրառման 2 առավելություն» հարցին մասնակիցների մեծ մասը պատասխանել է, որ 

թեմայի ուսուցումը կատարվում է պարզ ու մատչելի ձևով: Ուրիշների կարծիքով 

հատկապես նման ծավալուն ու բարդ թեման ավանդական մեթոդներով ուսուցանելը 

անթույլատրելի է ու սխալ: 

  «Ածականի համեմատության աստիճանները» թեմայի ուսուցման ընթացքում 

ի՞նչ հաճախականությամբ եք կիրառում m-աձև աղյուսակի մեթոդը» հարցին 

ուսուցիչների 47.1%-ը (16 անձ) պատասխանել են, որ հաճախ են կիրառում,  38.2%-ը 

(13 անձ)՝ երբեմն են կիրառում, 8.8%-ը( 3 անձ)՝ միշտ են կիրառում և 5.9%-ը (2անձ)՝ 

չեն կիրառում: 

 

 «Նշել «Դերանվան տեսակները» թեմայի ուսուցման ժամանակ  ավանդական 

մեթոդների կիրառման 2 թերություն» հարցին ուսուցիչների գերակշիռ մասը 

պատասխանել է, որ թերություն չկա: Ընդհանուր պատկերից տարբերվում էր 2 

ուսուցչի պատասխան, համաձայն որի`ավանդական մեթոդներով «Դերանվան 

տեսակները» ուսուցանելիս սովորողները լավ չեն պատկերացնում նյութը, 

հմտություններ ձեռք չեն բերում: 

 «Ինչպե՞ս եք վերաբերվում ուսուցման գործընթացում ժամանակակից 

մեթոդների ներդրմանը» հարցին մասնակիցների մի մասը նշել է, որ լավ է 

վերաբերվում, չնայած որոշ թերություններին, մի ավելի փոքր խումբ գտնում է, որ 

դրանց ներդնումը ուսուցման համակարգում շատ լավ է, արդյունավետ, իսկ ավելի 

քիչ թվով մասնակիցներ գտնում են, որ դրանք բոլորովին արդյունավետ չեն: 

 Հարցաթերթիկի վերջում ուսուցիչները ներկայացրել են իրենց 

դիտարկումներն ու առաջարկությունները նշված թեմայի վերաբերյալ, որոնք են` 

1. Ուսուցման մի կամ մյուս մեթոդի առանձին կիրառությունը չի կարող 

ապահովել լիարժեք արդյունք, ցանկալի է դրանք կիրառել միասնաբար, 

համադրված կերպով, 

2. Ուսուցման ավանդական մեթոդները այլևս չեն ապահովում անհրաժեշտ 

որակ, ուստի դրանց կիրառումը անիմաստ է, 

3. Ուսուցման ժամանակակից մեթոդները  միշտ և բոլոր դեպքերում չէ, որ 

ապահովում են ցանկալի արդյունը. անհրաժեշտ է յուրաքանչյուր  

իրավիճակին համապատասխան մեթոդ ընտրել, 

4. Ուսուցման ավանդական մեթոդները դարերի հոլովույթով են անցել, դրանց 

կիրառմամբ կրթվել են և շարունակելու են կրթվել սերունդներ, ուստի սրանք 

անհնար է դուրս մղել ասպարեզից:  

ԵԶՐԱԿԱՑՈՒԹՅՈՒՆ 

Առաջադիր նպատակ ունենալով պարզել ուսուցման ավանդական և 

ժամանակակից մեթոդների դերը ձևաբանական գիտելիքներն ուսուցանելիս, 

կատարելով համապատասխան ուսումնասիրություններ, հետազոտություններ ու 

վերլուծություններ` եզրակացրինք, որ  

 Ուսուցման ավանդական և ժամանակակից մեթոդներից յուրաքանչյուրն ունի 

իր կիրառման առանձնահատկությունները: Ձևաբանական գիտելիքների 

ուսուցման համատեքստում սրանք երկուսն էլ հանդես են բերում ուժեղ և թույլ 

կողմեր, որոնք դասի կազմակերպման ընթացքում պետք է հաշվի առնել, 

  «Ձևաբանություն» թեմայի շրջանակում ուսուցման այս կամ այն մեթոդին 

նախապատվություն տալը` մյուս մեթոդի կիրառությունից բացարձակ կերպով 

հրաժարվելով՝սխալ է, քանզի ուսուցումը կստացվի ամբողջական և 

համակողմանի, եթե կիրառենք երկու մեթոդներն էլ` և´ ավանդականը, և´ 

ժամանակակիցը, համադրված տարբերակով:  

 Հետազոտության արդյունքում պարզ դարձավ, որ ուսուցիչները չեն 

հրաժարվել ավանդական մեթոդների կիրառությունից, թեև շատերը կիրառում 

են նաև ժամանակակից մեթոդներ: Ժամանակակից մեթոդների քիչ կիրառումը 

պատճառաբանում են դրանց ժամանակատար լինելով, մեծ ռեսուրսների 

պահանջով, դասարանում կարգապահության խախտումով, սովորողների` 

դասին ոչ հավասարաչափ մասնակցությամբ և այլն:  

 

 

 

 

 

 

 

 

 

 

 

 



25 

 

ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ 

1. Աստվածատրյան Մ. և ուրիշներ, Ուսումնառությունն ու դասավանդումը 

կրտսեր դպրոցում (Ձեռնարկ ուսուցիչների համար),Երևան,Այրեքս,2001, 320 էջ:   

2. Գյուլամիրյան Ջ., Հայոց լեզվի տարրական ուսուցման մեթոդիկա, Երևան, 

«Զանգակ-97» հրատ., 2009, 352 էջ: 

3. Գյուլբուդաղյան Ս., Հայոց լեզվի դասավանդման մեթոդիկա,Երևան,1987,335 էջ: 

4. Թորոսյան Կ., Չիբուխչյան Կ., Բալայան Ա., Ինչպես  պլանավորել մայրենիի 

դաս, 3-րդ դասարան, «Զանգակ» հրատարակչություն, Երևան, 2017, 466 էջ: 

5. Թորոսյան Կ., Չիբուխչյան Կ., Բալայան Ա., Ինչպես պլանավորել մայրենիի 

դասը , 2-րդ դասարան, «Զանգակ», Երևան, 2018, 421 էջ: 

6. Թորոսյան Կ., Խաչատրյան Հ., Սարգսյան Վ.,Չիբուխչյան Կ., Մայրենի, դասա- 

գիրք 2-րդ դասարանի համար, «Մանմար» հրատ., Երևան, 2013, : 

7. Թորոսյան Կ., Խաչատրյան Հ., Սարգսյան Վ., Չիբուխչյան Կ.,Ջիլավյան Ե.,  

Մայրենի, դասագիրք 3-րդ դասարանի համար, «Մանմար» հրատ., Երևան, 2009: 

8. Թորոսյան Կ., Խաչատրյան Հ., Սարգսյան Վ., Չիբուխչյան Կ., Մայրենի, 

դասագիրք 4-րդ դասարանի համար, «Մանմար» հրատ., Երևան, 2013: 

9. Վարդումյան Ս., Ժամանակակից մանկավարժական մոտեցումներ, քսաներորդ 

դարի մանկավարժական տեսություններ (Ձեռնարկ մանկավարժների և 

ուսանողների համար), «Նոյյան տապան» հրատ., Երևան:  

10. Տեր-Գրիգորյան Ա., Հայոց լեզվի մեթոդիկա, Երևան, «Լույս» հրատ.,  1980, : 

11. Խաչատրյան Ս., Ուսուցման մեթոդների կիրառումը տարրական 

դասարաններում, Գյումրի, 2006, 62 էջ: 

12. Խաչատրյան Ս., Հայոց լեզվի դասավանդման մեթոդիկա,  «Իմաստասեր 

Անանաիա Շիրակացի» համալսարանի հրատարակչություն, Գյումրի, 2008, 203 

էջ:  

 


